
Enollywood ke re . . . Owa Isey’ama 
n’kere keghi re ọrhiemaan’iwu kevbẹ 
iruẹmwi n’ifo kevbe inwina isey’ama ne 
agha ya ghe agbon emwa n’ye owa 
isey’ama n’kere kevbẹ itan or’Ẹdo kevbẹ 
ikinkin agbon or’Ẹdo ne adeghe vbẹ u 
we isey’ama ne SolomonOsagie Alọngẹ 
ru. Tẹ I ma gualo iyobo vbe obọwua vbẹ 
ne a gha ya rẹẹn eni emwa n’re ama 
egbe Owa Isey’ama n’kere, kevbẹ we re 
n’ima gie ne a tie rue ne u t’okha ọghe 
egbe rue kevbẹ ayere vbẹ u re ovbok-
han, ose, ẹgbẹ, agbon n’ẹdẹ, kevbẹ 
ikinkin agbon or’Ẹdo, Enaigirria vbẹ 
egbe ekẹn n’avbe ayere ivbiẹ Edo. U 
gha khian guan kaan emwa nii re isey-
’ama ne Alọngẹ ru, gbẹn rrie ne Eliot  
Elisofon Photographic Archives, u ghi loo 
QR code ra uwuya 
elisofonarchives@si.edu (u ghi gbẹn 
Owa Isey’ama n’kere yọ uhunmwu). 
Ọmwa ne ọ nwina mwa gha ghẹẹre 
ighẹ ọ gbare, a ghi do dia avbe emwi 
ne agbẹn lele ọrhiemaa na. 
 

Solomon Osagie Alọngẹ rẹ ọ ru isey’ama hia 

n’rre emwa vbẹ or’Ẹdo, Enaigirria, adeghe a ma 

gbẹn we re inren kevbẹ we a gha rue vbẹ aro 

emuen ladian vbe emadogua ọghe ughe egbe 

vbẹ usun inwina Ọkhaemwẹn S.O. Alọngẹ vbẹ 
Eliot Elisofon Photographic Archives. 

n’ke ukhumwun 

Solomon Osagie Alọngẹ 
(ama egbe ẹre) 
Ukpo 1942 
EEPA 2009-007-0104 
 

oberh’ọmwa,  
od’ukhumwun ya se ototọ 

Otu Ivbiyokuo ẹrhẹn ughug-
han oghe or’Eko 

Or’Eko, Enaigirria 
Isey’ama ne Neils Walwin 
Holm ru, ukpo 1905 
Eb’igiotue, aro ughughan 
EEPA 1992-004-0046 
 
“Ikẹtin vbe Iyeke Inwina, 
Ogh’uẹ n’ẹmwata, D.O. 
Osagie” 
Daniel Egate Osagie 
Isey’ama ne Solomon Osa-
gie Alonge ru, ukpo 1938 
EEPA 2009-007-0080



ENOLLYWOOD KE RE. . .  
OWA ISEY’AMA N’KERE 

 
Enollywood ke re . . . Owa Isey’ama n’kere dugie yẹ 
Isey’ama ọghe Solomon Osagie Alongẹ (ukpo 1911–
1994) kevbe ya mu ọghọ ye egbe iran ni s’emwa 
yama vbe owa isey’ama nọ rre to’Africa. Ni’bun ne a 
ma rẹẹn ẹdẹnẹrẹ, avbe iran ni s’emwa y’ama, n’a ka 
gha miẹ vbe otọ Enaigirria, keg hi ziga vbe ne avbe 
Enollywood ni lele iran debaa emadogua khere vbe 
osọmwẹ igho, iran na ye setin ru emwi kpataki ne ọ 
kaan okha ọghe Isey’ama kevbe ama egbe ọghe Africa 
kevbe i rhiemaa afiwerrie ne ọ rre ẹvbo ughughan vbe 
ot’Africa. 

Ẹki owa isey’ama wa gha do vbe avbe ẹvbo ne okọ 
la gberraa vb’otọ West Africa ye sẹ ukpo ni bun uwu 
1920. Avbe iran ni s’emwa y’ama ni lele ehehia khia 
re ọ ka gi’odẹ isey’ama maa ivbi Enaigerria ni bun ra 
owa isey’ama hiwa bun nyọ bun nyọ vbe ẹvbo ni si 
k’okun vbe Eko kevbe Ekalaba. Vbe uwu ukpo 1930s 
kevbe 1940s, evbo ni ran aho dee vbe ne Ibadan 
kevbe ot’Ẹdo ye, na do gha re eke nọkhua na rẹnrẹn 
ye iran ni s’emwa y’ama vbe ivbiẹvbo ke avbe owa 
isey’ama. Vbe ukpo 1942, Solomon Osagie Alọngẹ na 
kie owa isey’ama n’ọkeere, ọ na re okaro ọgh’ẹki owa 
isey’ama vbe ot’Ẹdo. 

Avbe isey’ama ọghe egbe ọgh’ivbi-Ẹdo vbe owa 
isey’ama oghe Alonge vbe ukpo 1950 kevbe 1960 
m’ukpa ghee okha ne amatae vb’ekpa iran ni s’emwa 
y’ama vbe otọ Enaigirria kevbe owa isey’ama oghe egbe n’ọ rre ot’Africa. Ama 
egbe ọghe edọmwadẹ emwa kevbẹ ẹgbẹ ne a viọ ladian mwa—e hia rhiemaa vbe 
ne Alonge ya hẹko hannọ avbe emwi e haan egbe, emwi n’a ya haan owa, ot’owa, 
ekọtin (ra ukpọn) n’a tan ye egbekẹn ke avbe emwi ose—orọre avbe emwi ne a ke 
miẹ a ke ama egbe ọghe emwa ni hiin’okhuẹn ni rre ike’ude: Nollywood portraits. 
Ẹghẹ okao ne orhunmwunyẹ ya rhie owa isey’ama n’kere, Alọngẹ ghi ru emwi 
enwae n’kpataki ọghe ẹmwẹ arre, emuri ẹvbo ke ilele evbaru n’emwa ni lele re 
khian hoo vbe ekpa emwi ukpọ, emwi arre, ke vbe odẹ ughughan n’a ya s’egbe 
y’ama vbe debaa omwa ne iran khian gu sẹ egbe y’ama. A ghi ke se ukpo ne Enai-
girria ya fan egbe vbe obọ Britain, ni bun vbe uwu avbe ama egbe na wa gha re 
emwi ahoo n’maa ne avbe daa ẹghẹ n’ọdee. 

 
 

Amy J. Staples 
Okae Aza emwi Are/Ẹnọnwarẹn emwa n'inwina 
vbẹ Archive re Eliot Elisofon Photographic Archives 

 

.



n’ke ukhumwun 

Solomon Osagie Alongẹ (ise 
y’ama egb’ẹre) 
Ukpo 1942 
EEPA 2009-007-1799

OWA ISEY’AMA N’KERE 
 

Vb’ọghe emwa ni bun vbe or’Ẹdo n’iran ya laa owa Isey’ama n’kere ọrọ okaro 
n’iran ya vbaa omwa n’ọ gue inwina Isey’ama. Emwa eso ghi hoo ni iran n’segbe 
iran kevbe emwi igho obioye ni rian mwẹ y’ama–emwi ọghọ ọghe ugie isasegbe, 
emọtosaiko kẹvbe okotọ. Emwa ọvbehe hoo ne Solomon Alọngẹ ye emadogua 
ọkpa ọghe ughegbe ne ya ru isey’ama, ọnren avbe ekọtin ni mwẹẹ ama ne Ọba 
Victoria oghe Britain na s’egbe y’ama ke avbe amazẹ n’a y’emwi haan egbe kevbe 
emwi ose ọvbehe n’a viọ lele iran egbe vbe ne ẹgogo ye oboobo, eb’inyẹ, ẹkpẹtin 
ihuan n’ọ lẹgaa debaa avbẹ emwi ayawewe. 

Owa Isey’ama n’kere na do gha re ako ẹnwaẹ vbe irẹnmwi ne edọmwadẹ 
emwa na rhiemaa emwira ọmwa n’iran khi vb’odẹ ẹmwẹ ẹwu, imwamw’egbe, 
emwi ọghọ ra emwi ose, kevbẹ emwa n’iran gha debaa s’egbe y’ama. Alọngẹ viọ 
emwi ughughan vbene ekọtin ye, emwi n’a ya haan otọwa, n’a ya haan owa ke 
emwi ose owa isey’ama n’emwa n’ọ s’iran egbe y’ama vbe gha guiran nwina n’iran 
setin miẹ aro ama ne iran hoo. Ọkpa vbẹ emwi n’emwa mobo gha mu egbe kọ ke 
ghi rẹ igagan erhan ne ọmatan s’ẹkun n’emwa ni segbe y’ama vbokho ra totana 
nyaa vbe odẹ n’orhirhi khọ iran. 

Alongẹ vbe se y’ama emwi ne ọ kaan ẹvbo kevbe agbọn ivbi-ẹvbo or’Ẹdo. 
keukpo 1930 kpaa, avbe ọkae olotu ni re da dẹẹ kẹke avbẹ otu iguẹsẹ, avbe 
ọduẹki, avbe owugamwẹ, avbe ow’ebe ke avbe ugha ni khua ni kaan emwi ugug-
han n’a ru er’ọ ghara nwina nyaa. Irọẹn, ke n’ọ ye ukpo ọgban mwina lele rẹ, ighe 
Arasọmwa, vbe zẹdia gha ye ikẹkẹ mu okhian ya gha s’emwa y’ama vbe ne otu 
ivbi-esuku ye, otu ivbi-ẹvbo, emwa isasegbe kẹke otu avbe emitin kevbe wẹre n’ran 
se ugie ughughan y’ama katakate, ugie orọnmwẹ ọghe ed’ubiẹmwẹ debaa ne a ya 
ladian vbẹ ow’ebe. Avbẹ emwi ighobioye n’ẹ i lahin orhion ree ẹre avbe ama ọghe 
ẹgbẹe (ẹgbẹre) na khin vbe ẹdagbọn emwa ni rre or’Ẹdo. 

oberh’ọmwa 

Ukpo 1937 
EEPA 2009-007-0109

.



 
 

od’ukhumwun ya se ototọ 

Prince Solomon Akenzua 
(center) with his uncle Edison 
Eweka (seated left) and 
brother David Akenzua 
(standing left), others  
unknown, c. 1937 
EEPA 2009-007-0135 
 
Ukpo 1960 
EEPA 2014-004-0126 
 

Ukpo 1942 
EEPA 2014-004-0187 
 
Samuel Arasọmwa, ne ọ ye 
ukpo ọgban nwina lele 
Alongẹ  
Ukpo 2019 
Isey’ama ne Victor Ehikhame-
nor ru

n’ke ukhumwun, od’uk-
humwun ya se ototọ 

Otu iran ni gb’ibọru vbe 
ow’ebe Ẹghosa Anglican 
Grammar School 

Ukpo 1963 
EEPA 2009-007-0063 
 
Ugie ẹdẹ ubiẹmwẹ  
Ukpo 1960 
EEPA 2009-007-0313 
 
Avbe emwa ni nwina lele 
Alongẹ kpele avbe ama vbe 
odaro isey’ama n’ọ keere 
Ukpo 1960 
EEPA 2009-007-1220 
 



EVBARU Y’OTO NE WI: OR’EDO VBE 
EGHE N’OLAE KEVBE EGHE N’AYE NA  
 
 

Evbaruy’otọ nẹ wi: Or’ẹdo vbe Ẹghẹ N’olae kevbe Ẹghẹ N’aye na ọ re inwina in-
wina isey’ama kukugbe n’a debaa onwina Victor Ehikhamenor ne ọs’ama vbe Enai-
girria ru. Avbe ama egbe emwa ne Alọngẹ ghaa se’ama vb’ẹghẹ okaro kevbe vbe 
n’ọya mien emwa ni mu inwina ne vbe or’Ẹdo, Or’Eko, ore London, ore New York 
kẹkevbẹ ore Washington DC, Evbaruy'otọ nẹ wi ya ghee itan ọ ghẹ inwina isey-
’ama vbẹ or’Ẹdo laẹ uwu agbọn emwa ni dia or’Ẹdo ya kpẹẹ nẹ vbọ kevbẹ avbẹ 
emwi owa isey’ama n’kere. Agharhiemiẹ ghe emwa ni bun vbe iran na rre ukpo 
ekigbesiyenẹ ra ukpo iyenẹ, iran ye kakabọ yee ẹsẹsẹ onwina Alonge kevbẹ owa 
isey’ama ọnrẹn. Okha edọmwadẹ ọghọre kevbẹ avbe ivbi-ẹvbo, avbe ow’ebe, 
avbe otu, avbe otu ivbi-is’inwina kẹkevbe avbe ehe n’ẹdẹ ya s’egbe avbẹ ọgua ẹbọ 
n’a werriegbe se y’ama rre usun odẹ ne Ẹghẹ N’olae kevbe Ẹghẹ N’aye ya ghe 
or’Ẹdo vbẹ emwi n’ẹdẹ n’ọma i wu.

od’ukhumwun ya se ototọ 

Ajayi Okao debaa okọ-otọ 
ẹre n’okao vbe owa isey-
’ama n’kere, ukpo 1971 
EEPA 2009-007-1208 
 
Ọkhaẹmwẹ Ajayi Okao vbẹ 
odaro ama ọnrẹn vbe ugi 
iy’ama n’Alongẹ do vbe aza 
emwi arre Enaigerria or’Ẹdo, 
ukpo 2019 
Amy Staples re ọ sey’ama 
vbẹ or’Ẹdo, ukpo 2019 

. . .
. . . .



ke obiy’ọmwa gha rrie 
oberh’ọmwa 

Christiana Alọngẹ,  
ovbi-Alọngẹ n’ọdiọn vb’ọ 
rr’ukpeha, ukpo 1948  
 
Christiana Uzẹbu (ne  
ovbi-Alọngẹ), vbẹ ore  
New York, ukpo 2019

ke obiy’ọmwa gha rrie 
oberh’ọmwa 

Uvbi Adesuwa Akẹnzua (ne 
a y’ukpọn gue uhunmwu) 
kevbe Emmanuel Emọvọn 
vbe ugi’orọnmwẹ 
ọgh’ivb’iyayi iran, na do 
vbe owugamwẹ Aruosa 
n’ọhuanrẹn, ukpo 1959 
 
Ọkhaẹmwẹ (iguẹse) Em-
manuel U. Emọvọn (ukpo 
1929–2019), Ọbayagbọna 
ọgh’Ẹdohia, kevbe uvbi 
amwẹ Adesuwa Emọvọn, 
vbe or’Ẹdo, ukpo 2019

ke obiy’ọmwa gha rrie 
oberh’ọmwa 

Adeola Aderiyike 
Agbọntaẹn (ne Ovbi-kester) 
vb’ọ rre ọm’ukpo  
evanyaugie, ukpo 1952 
 

Adeola Aderiyike Agbọtaẹn 
ne ọmw’ọghọ (ukpo 1930–
2021), ot’Ẹdo, ukpo 2019 

Adeghẹ a ma ta ghẹ odẹ 
ọvbe, 
Solomon Osagie Alọngẹ re 
ọ ru isey’ama egbe ẹghẹ 
n’lae vbe or’Ẹdo, ukpo 
1930s–70s.  

Victor Ehikhamenor re ọ ru 
isey’ama egbe ẹghẹ n’aye 
vbẹ or’Ẹdo, ore New York 
kevbẹ ore Philadelphia, ukpo 
2019–20.



ke obiy’ọmwa gha rrie 
oberh’ọmwa 

Ugi’orọnmwẹ ọghe  
Ọhẹn-osa Osadọlọ Imasogie 
kevbe Yewande Abebe  
Akinwunmi, vb’otọ Ile-Ife, 
ukpo 1958 
 
Ohẹnosa (Iguẹsẹ) Osadọlọ 
Imasogie (ukpo 1928–
2022), vb’ore Philadelphia, 
ukpo 2019

ke obiy’ọmwa gha rrie 
oberh’ọmwa 

Ọb’ebo Ekhaguosa Aisiẹn 
kevbẹ amwẹ ọnrẹn Ebiuwa 
vb’iran mu ama ọghe 
ugi’orọnmwẹ iran ne S.O. 
Alongẹ s’ran re vb’ikpẹdẹ 
n’ogieva nyaa ugie vbe uki 
ifie, ukpo 1966 
Isey’ama ne Amy Staples ru, 
vbe or’Ẹdo, ukpo 2013  
 
’ebo Ekhaguosa (ukpo 
1930–2021) kẹ Ebiuwa 
Aisiẹn vbe uhunmwu iba 
(n’ọ rre) ọghe ow’ọgbọn 
ọgh’iran, vbẹ or’Ẹdo 
Isey’ama ne Amy Staples ni, 
or’Ẹdo, ukpo 2019 

ke obiy’ọmwa gha rrie 
oberh’ọmwa 

Ọkhaẹmwẹ Gaius Ọbasẹki, 
Iyasẹ ọgh’Ẹdohia, ukpo 
1940  
 
Godwin Nogheghase 
(Enoghẹghasẹ) Ọbasẹki, 
Ọkae Ariọba ọghe Ẹdo, 
or’Ẹdo, ukpo 2019



ODE N’AYA Y’OBO Y’EMWI ARO: 
OMUHEN VBE A Y’ARO UGHUGHAN 
RU ISEY’AMA 

 
Ake mu so emwi aro ughughan n’ya ru ise’yama vbe ẹvbo West Africa, iran ni 
s’emwa y’ama ma re wa guẹ, sokpan iran keghi vbe gha ruẹ—odẹ n’y a y’obọ ya 
s’emwi ama aro ughughan—ne ẹko miehe na vọn emwa ni viọ inwina n’iran. Ikhuo 
Ẹdo wa kakabọ gha hoo ne ukpọn, emwi ihanegbe, kevbẹ ugbaleto iran gha mwẹẹ 
aro ughughan ni gha y’ose iran rhiegbe ladian ẹsẹse. Ẹvbi-ama Marshall Photo-Oil 
n’loo aro emu ughughan ne a viọ ke otọ New York rre, ọre Alọngẹ yam aa egb’ẹre 
vbe ne a y’obọ ru isey’ama aro ughughan. Iruẹmwi kevbe iguemwi ọnrẹn maa 
keghi re isey’ama egbe n’ọmose ọghe ovbukhunuvbi Stella Gbinigie (Igbinigie) 
kevbẹ ọghe okpokhuo Ogiugo debaa ọkhaẹmwẹ Ẹdo Osagie, ne Alọngẹ y’obọ ru. 

Ukpo 1950 ọre Alọngẹ se okpokhuo Stella Gbinigie kevbe otẹn ọnrẹn n’ikhuo 
y’ama. Ukpo ọkpa nyaa ekesugie ọre Stella ye vbe ose, oghọ kevbe ifinẹro ẹre rhie-
maa enya kevbe oghọghọ n’ọ kaan ugie ne ọdee ne Enaigerria khian ya fan egbe 
vbe obọ Ebo vbe ukpo 1960. Ọ y’owebe nẹ vbe ore London, Stella keghi werriegbe 
gha dee Enaigirria do nwina inwina akọwee, ukpo eva nyaa ọgban ọ ya nwina, ọ 
ke zeki vbe iyeke ọ ghi se uhunmwu uta ọghe avbe akọwee ni ghaa rre ugh’arriọba 
ne a tiẹre Federal Ministry Cabinet office ne ọ rre Eko. Zẹ vbe ọmwa ne a rẹnrẹn 
(rẹẹ) ye “Live wire of the End room” (ọ ye a ma miẹ air u, ya rhie ovan), Stella keghi 
miẹ egie ọghọ ọghe otọ Enaigirria ne a tiẹre “Members of the Order of the Niger 
(M.O.N) vbe ukpo 1979, zẹ vbe ọkpa vbe usun ikhuo ibozẹghẹ ni he miẹ aro ọghọ 
vberriọ rhunmwunda inwina esiesi oghe imuegberri’otọ kevbe ugamwẹ n’ọ ru. 

Stella debaa etẹn ọnrẹn n’ikhuo, Imarrayi Gbinigie, Helen Uzzi, kevbe Helen 
Uwaifo iran mudia mu Ise y’ama egbe. Zevbẹ ọmwa okaro ne ọ suẹn aro imuegbe 
ne a rẹnrẹn yẹ “Auntie style”, ne ọ ghi do gha re emwi are ne ọ (n’ọ) kaan iha-
negbe vbe otọ Enaigirria nia, etẹn ọnrẹn ke ghi ye emwi iye iran muegbe—avbe 
ẹwu elesi ẹre, avbe ukpọn n’rhuan y’ẹkun kevbe avbe ugbaleto—kevbẹ emwi ihaa-
negbe n’omwe alughaen. Emwi ọkpa ne orẹ ọghiran vbe emwi hia ne iran ya 
muegbe ọr’ọ ghaa re ibata iran. Vbene iran hẹko gha ru kevbẹ vbene ugbaro 
edọmwadẹ ọghọre ghaa ye hẹẹ keghi rhie aro ọmwa ọmẹhẹ ne Alọngẹ khin kevbe 
iruemwiesi ne ọ rre ọre egbe maa vbe egbe avbe emwa ne ọ ghaa sey’ama. Vbẹ ọ 
ye vbe gberraa ukpo iyeha nẹ, okpokhuo Stella yeerhe ighẹ “ọ ya obọ esi mu ima 
vbe ne a miẹ wẹre ivbiẹre ma khin, ọ ma y’aro emwa ni do gha s’egbe y’ama 
gh’ima).” 

Ọduẹki nọkhuọkhua ne ọ duẹki ẹvbuebo kevbe ne ọ vbe khien emwi ughughan 
ne a ya bọ owa kevbe itaba ni ke otọ Britain rre, Ogiugo ghaa rre otu Akugbe 
ọrẹtin (unity is strength) ọna re otu ikhuo ni gu’ẹki ya do. Emwi ne a y’Ẹdo gbẹn 
“Esehosanerakugbe vb’Ẹdo” n’ọre ukpọn na y’obọ do, re y’akha vbẹ ebo wẹ re 
“God’s glory encompasses unity in Ẹdoland” (Uyiosan’ọrrakugbe vb’Ẹdo. 

Ọkhaẹmwẹ Francis Ẹdo Osagie ghaa re ne ọ da suẹn ẹki igẹdu vbe Enaigirria, 
ọ na vbẹ gha re usun emwa ni khaemwe sẹ vbẹ isi inwina nẹ a tiẹre Shell-BP Petro-
leum Development Company of Nigeria. Zẹ vbe ọmwa ne ọ guẹ emwi are kevbẹ 
emwi n’ẹdẹ. Ẹdo Osagie n’a bọ owa ne a rẹẹn ye ‘Ẹrinmwinorose Hous’ ye or’Ẹdo 
ne ọghi re owa ọghe aza emwi n’ẹdẹ vbe ẹdẹnẹrẹ. 

. .
. .



od’ukhumwun, ke 
obiy’ọmwa gha rrie 
oberh’ọmwa 

Stella Osarhierre Igbinigie 
vb’ọ rre ọm’ukpo ene rhọ 
vbẹugie 
Ukpo 1950 
EEPA 2009-007-1787 
 
Okpokhuo Stella Osarhierre 
Igbinigie  
Ore Eko, Enaigirria 
Isey’ama ne Victor Ehikhame-
nor ru, ukpo 2019

ke obiy’ọmwa gha rrie 
oberh’ọmwa 

Stella Osarhiere Gbinigie 
kevbe etẹn ọnrẹn  
ke obiy’ọmwa gha rrie 
oberh’ọmwa: Imarayi Igbini-
gie, Helen Uzzi kevbe Helen 
Ediagbonya Uwaifo 
Ukpo 1950 
EEPA 2014-004-0249

Imarayi Igbinigie, Helen 
Uzzi, kevbe Helen Ediagbo-
nya Uwaifo  
Ore Eko, Enaigirria 
Victor Ehikhamenor re ọ 
sey’ama, ukpo 2019

n’ke ukhumwun, ke 
obiy’ọmwa gha rrie 
oberh’ọmwa 

Okpokhuo Esther Eghar-
revba Ogiugo (ukpo 1909–
1991), omw’ọghọ, ọduẹki 
n’ọkhuọkhua kevbẹ n’ọkhin-
emwi 
Ukpo 1950 
EEPA 2009-007-1771 
 
Ọkhaẹmwẹ Francis Ẹdo  
Osagie, Ọbarisiuwa ọghe 
Ẹdohia ama egbe irhiegie  
Ukpo 1960 
EEPA 2009-007-1775 



OTU OKHI OGHE IVB’EDO  
 
Otu okhi ọghẹ ivb’Ẹdo re’ọ ghaa rre uwu ẹmwẹ emwa ẹvbo ni da hiin usi vbe 
or’Ẹdo. Ukpo 1938 ẹre Elijah Osaheni Igbinigie kevbẹ ivbi-ẹvbo n’a rẹẹn se ayọ 
mue otu na gbọọ, usun emwa ni ghaa rre nene otu okhiẹvbo kegha re avbẹ ọduẹki 
nikhua, avbẹ ọmamwaemwi, ekhaẹmwẹ kevbẹ emwa n’yowebe. Uki uki ẹre iran 
y’agha do iko, koko emwa maa iran emwi vbe mua ẹmwe ye emwi kpataki, eriọ 
iran vbe ya agha loo igho ye iku vbe ugie ughughan vbene ugbemwẹ ọrhiọwẹlowẹ 
ye. Nnamdi Azikiwe ne ọ re ọmw’karo n’ọ ghaa kha’emwisẹ vbe Enaigerria ọre ọ 
ghaa rre ọmwa n’ọdo guan vbe ọkpa vbe usun iko okaro n’iran do vbe ukpo 1938 
(ọtotaa ye odaro, adesẹneva vbe obiy’ọmwa). 

Alọngẹ ghaa rre usun emwa ni mu otu okhi ọghe ivbi-ẹdo na gbọọ (uviẹn iyeke, 
okhie vbo obiy’ọmwa) ọ vbe gha re ọmwa uyi vbe uwẹbu ihuaẹre, avbe 
ọmamwaẹmwi kevbẹ ọkai-evbo. Vbe ukpo 2018, otu okhi ọghẹ ivbi-Ẹdo na dugie 
ọgba vbe ukpo iyenẹ na ghi mu enrẹn gbọọ. Emwa ni ghi rre otu na ẹdẹ n’ẹrẹ ọ re 
ivbi avbe emwa hia ni mu ọnrẹn gbọọ kevbe avbe eyẹ ọgh’iran. 

Ama oghe otu okhi ọghe 
ivbi-Ẹdo ne a mu vbe ẹdẹ ne 
iran dugie ọ gba vbe ukpo 
eha rrọvbẹ ekigbesiyenẹ ne 
iran ghi mu otu na gbọọ 
vbe or’Ẹdo, vbe Enaigirria 
Ukpo 2015  

od’ukhumwun ya se ototọ 

Otu okhi ọghe ivbi-Ẹdo 
debaa ne a tiere ne ọ doo 
guan ọb’ebe Nnamdi Azi-
kiwe, ọmwa ne ọ khian gha 
re ọkai ariọba ọghe okaro 
vbe Enaigirria vbe ukpo 

1963 (uviẹn okarovbẹ 
odaro, adesẹneva vbe 
obiy’ọmwa) 
Ow’ebe Arriọba, vbe or’Ẹdo 
na tiẹre 
Ukpo 1938 
EEPA 2009-007-0149

Francis Odupute ne ọnwina 
vbẹ ugha Nigerian Observer 
ọ sey’ama  

ULAMWE AKWETE: OGHO NE A MU 
YE OMW’UYI VÍCTOR UWAIFO EGBE     
 
A deghẹ uwẹ na yee Jorromi, ihuan are Ẹdo vbe uwu ukpo 1960 rre, ọnii nọ wẹrẹ 
uwe gha rẹẹ Victor Uwaifo (ke ukpo 1941 ye 
sẹ ukpo 2021), ne ọ re adesusu ne ol’guita. 
Irẹn kevbe avbe ikpesikẹn onrẹn ne a rẹẹn ye 
“Melody Maestros” keghi s’ihuan iyisẹn kevbẹ 
errẹkọdu erẹnẹen ye emadogua ephonogram 
viọ ladian1 vbe ukpo 1965 ya se 1976. Usun 
vbe avbe ihuan na ọ re avbẹ Ekassa ọghe 
Uwaifo ne ọ ya ru igiemwi “progressive tradi-
tionalism”2 kevbe ihuan “Kirrikisi (Ekassa 24)”, 
ne Uwaifo ya rhie ulamwẹ ẹgiọn vbe ihuan 
emwi kevbe ilele evbo ọmwa maa. Vbe uwu 
ulamwẹ Akwete ọghe ọre, Uwaifo keghi fi aro 
ukpọn ọghe otọ igbo ne a ya obọ do werriẹ  
ya khian ulamwẹ ihuan ne aro ughughan na  
mu yo mu rre.3 

Ekassa ọ re iku na ugbe vbe ẹvbo vbe a ghaa ma Ọba ọgbọn ye ẹkete, sokpan 
ọghe Uwaifo, zẹ vbene ọ ye unu ọnrẹn ya ta re, “keghi viọ edọmwadẹ ema ọghe 
kedegba ughughan, avbe ezikẹn vbe ufere ọghe ebo, ẹgiọn vbe emaba kevbe wẹẹ 
iren kpe eguita vbe do gha ya Ẹdo s’ihuan.”4 Ekassa 24 keghi re ne a ya rhie maa 
ẹghẹ ọghe emwi ne emwa Enaigirria ya ẹmwaẹ kevbe igiọdu ru vbe avbe ukpu ni 
lele ẹghẹ vbe a da fan egbe vbe obọ Britain. Vbe ne Akwete vbe ye, te ulamwẹ 
kevbe urhu re viọ emwi ẹghẹ ne ọ lae, eghe na ye kevbe ẹghẹ ne ọ dee kugbe 
zẹvbe i gie emwi ọghẹ ne ọ kaan ama egbe ne Alọngẹ ru n’ivbi-ẹvbo vbe Ẹdo ne ọ 
ya se emwi n’ede y’ama sokpan a vbe la gha ghee ẹghẹ ne ọ dee vbe odaro iran. 

 
E NDN OTES  
1. Collins, John. 1985. Musicmakers of West Africa.  
    Washington, D.C.: Three Continents Press, 74. 
2. Interview with Victor Uwaifo. https://afropop.org/ 
    articles/uwaifo. See also Austin Emielu. 2018.  
    “Tradition, Innovations, and Modernity in the Music  
    of the Edo of Nigeria: Toward a Theory of Progressive      
    Traditionalism.” Ethnomusicology 62 (2).  
3. Collins 1985, 78. 
4. Ibid, 78–79. 

Ikpakpa ihuan Adesusu ne o le eguita n’iguese ukpo 
1970–76 
Is’inwina Soundway Records Ltd., ukpo 2008 
Ne ọ y’obọ se y’ama: Tim Moore 
© Is’inwina Soundway Records Ltd 

Ngozi Patrick vbe ọ do 
ukpọn Akwete vbe emasini 
ne ya y’obọ ido ukpon  
Ẹvbo Afikpo, vbe Enagirria 
Emwi ilele ọghe ikhuo Igbo 
ni wa rre ẹvbo ne a ti’ẹre 
Akwete ẹre gha nọ, tẹ Ak-
wete ne a do ghi kpọ vbe 

otọ Igbo ya sẹ Afikpo vbe 
Enaigerria. 
Simon Ottenberg ọ re ru 
isey’ama na vbe ukpo 1992 
Usun a vbe ama ọghe Simon 
Ottenberg 
EEPA 2005-001-3741

Onwina ne ovbi-Igbo 
Akwete, Enaigirria 
Ukpọn Akwete 
Ukpo 1964 
Oru araba  
187.6x105.7cm  
(73 7/8 x 41 4/8 in) 
Ẹse ne ke obọ Linda Millete 
re 
Franko khoury ọre ọ ru 
isey’ama na 

Akwete wrapper 
Akwete ọ re ukpọn ne a yọ ne ẹ i rherhe rria ne emwa wa loo vbe otọ Africa hia. 
Zẹvbe aro ughughan ne ọ mwẹẹ kevbe nẹ i na rherhe rria nii, te emwa ghi wa ya 
ru upọn vbe emwi ama ughughan ogh’ran vbe otọ agbon hia. Te otu ne ikhuo ye ne 
ọ kaan Akwete ghi wa y’ẹmwẹ ọnrẹn ya mu ọdakhaa, enwae kevbe etin ye iran egbe. 

Emasini ne a ya mudia do ukpon ne ikhuo Igbo loo vbe ehe ne a tie ẹ re Akwete 
vbe otọ Enaigirria, ukpọn ọghe isa, eve, irri ukpokoro, oru kevbe edọmwadẹ emwi 
ido hia ọ re Akwete khin, erriọ ọ vbe mwẹẹ edọmwadẹ uviẹn ni mwẹẹ aro ughug-
han ni rhie ẹdọmwadẹ aro emwa, egie, ra ẹgbẹe kevbe inwina emwa ladian, ọ vbe 
gi’a ya ru ukokọghọ ne a ya gb’aro ghee ikhuo ni hanmwa kevbe ni khian biẹ. Vbe 
uwu ẹre, a miẹ edọmwadẹ aro oru ni mwẹẹ ume ughughan vbe ne eyelo ye, 
n’ọfua, neragho kevbe ne ọ baa rhiẹrhiẹ ne a do lele oru nekhui, ọna ghi do rhie 
aro ughughan n’mose ne ukpọn na zẹ vbene ọ ya mwẹẹ ẹdọmwadẹ aro uviẹn ug-
hughan kevbe aro avbe emwi ni filo lele ẹre. 

